
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

আশ্রমপীড়া




 নবকান্ত। কচু!

 গণেশ। এবং তার থেকে কী ফলছে?

 নবকান্ত। কলা।

 গণেশ। এবং সে-মূল উদ্ধার কে করবে?

 নবকান্ত। বরাহ অবতার।

 গণেশ। সে-ফল ভােগ করবে কে?

 নবকান্ত। হনুমান অবতার। এখন আমার প্রশ্ন এই, জগতে সকলের চেয়ে গভীর রহস্য কী?

 গণেশ। আর্যশাস্ত্র।

 নবকান্ত। প্রেম।

 গণেশ। মনু এবং―

 নবকান্ত। অভিমানের অশ্রুজল―

 গণেশ। এবং গৃহ্যসূত্র―

 নবকান্ত। এবং চোখে চোখে চাহনি―

 গণেশ। দায়ভাগ―

 নবকান্ত। এবং প্রাণে প্রাণে মিলন।




ষষ্ঠ দৃশ্য






গণেশ লিখিতে প্রবৃত্ত




 গণেশ। বিষয়টা গুরুতর। “নারদের ঢেঁকি এবং আধুনিক বেলুন”—আরম্ভটা দিব্যি হয়েছে, শেষটা মেলাতে পারছি নে। তা শেষটা না হলেও চলবে। কিন্তু শােনাই কাকে। নরােত্তমবাবু বাসা ছেড়ে গেছেন। হরিহরবাবুর কাছে ঘেঁষতে ভয় হয়।

	        এই পাতাটি অন্য কোনো ভাষায় উপলব্ধ নয়।

